BOCHOR REAK 29AK ATHWAR

Onor

Kristre adi manotan dularia Go-Baba, boeha-miserako- jotoko Jisu maran

Tehen do bochor reak 29ak Athwar kana. Tehenak Bhage Sombatre Probhu Jisu doe
menetkana, “Endekhan okatak’ maharajak’ kan ona do maharajge emaepe, ar okatak’ Isorak’
kan ona do Isorge emaepe.” Noa hotete, Jisu Krist do aboak somajteak lek kami ar Isorteak
lek kami purau lagit hohoe emabon kana.

Sikkire do maharajawak muthan menaka menkhan aboak ontorre do Isorak muthan
menaka. Sikki khon maharajawak muthan metaouka menkhan Isorak muthan do, aboak
ontor khon tisge ban metaouka. Onate, Isor do, abo khon eken sadharon dan do ban, aboak

sadharon koeko do ban menkhan Isor do aboak ontor, aboak dular, aboak patiartet, aboak
purau jiongeye khojokkana.

Dela, dularia Go- Baba, boeha-miserako, noa Misare seledok laha, aboak ontor mandirbon
jhijma ar noako kukli bon dohoema:

Cet in do inren Isor pahil jaegan emae kana?

Cet in do inren Isor sanam jinisko cetanre Malik kanae?
Cet inak jionre, asol Malik do Isor kanae?

Cet in do inak kami napaeten purauetkana?

Cet in do inak kami patiar salakin purauet kana?

Dela, dularia Go- Baba, boeha-miserako, Isor then khon aboak laloc lagit, aboak badai
lagit, aboak sana leka kami lagit, ar aboak etak sanam kai lagit, Uni then khon ikabon
koema.

Pahil Pat
Isaias puthi khon tehenak pahil pat Isaias 45:1, 4-5

Probhu Isor do ac’ren ojok’ bachao akan hor Kores reane meneda, “Uni samanre bongan hor
jatrenko janga latarko ar rapajko reak’ patheak’ raraetako lagit’ in do uniyak’ jojomtiyin sap’
akat’taea. In do uni samanre silpirikon jhija jemon duarko sin alo tahen.”

Inren golam Jakob lagit’, inin bachao akawan Israel lagit’ in do amak’ nutum Aumkaten
hohoakat’mea. Ar in bam badae akadirire ho amgen bahna akat’mea. In kangean Probhu Isor
do, etak’ ar cele hd banuk’koa; in chada etak’ Isor do ar banuiya. Am bam badae akadinre hd
in don pathe ketec’et’'mea, ”

Noage Probhuak katha do.

Seren Ruarok Orhé Serenko 95: 1, 4-5, 7-8, 9-10
Coran: 95: 7

Coran: Probhu do thonok ar dare emaepe.



1. Mitten ndwa seren Probhu serenaepe,
E gota pirthimirenko, Probhu serenaepe.
Porjatko talare Uniak thonok lai sadeype

Ar jat jatrenko talare Uniak hahara kamiko damdaheype.

2. Probhu doe marangea ar sarhao ocoa lek kanae,
Sanam debko khon botoraeyicge;
bedin horkoren debko doko auriakgea.

Probhuge sermakoe benaokeda.

3. Probhu emaepe, e jat jatren gustiko,
Probhu do thonok ar dare emaepe,
Probhu Acak nutum reak lek mahima emaepe.

Dan agu daraete, Uniak mandirre bolokpe.

4., Probhu do Acak sonot racare sewawaepe.
E gota dhartirenko, Uni métdha samanre thartharaokpe.

Uni do horko hokteye bicarkoa.

Dosar Pat
Thessalonikiko then bhoranic Prerit Paulusak pahil cithi khonak tehenak Dosar Pat
1 Thessalonikiko 1: 1-5

“Isor Baba ar Probhu Jisu Masi tuluc’ mit’akan Thessaloniki manderrenko then, Siluanus, Timothi, ar
in Paul do noa cithile oleda. Aboren Isor Baba ar Probhu Jisu Masi do daya ar suluke dan apema.
Koejonre sanamko sin satup’ disape tuluc’ ale do Isorle gun manao joharae kana. Biswas khatirte
okape kamikan, dular khatirte okape mehnotet’kan ar aboren Probhu Jisu Masire as akan iate okape
sombhuriyet’kan, ona katha do jaoge aboren Isor Baba samanre koejonrele disayeda. Isorren E dularia
boehakotin, alele badaea, unige ape doe bachao akat’pea, ente alele porcar akat’ bhage sombat do
eken katha motote do ban seter akat’pea, menkhan darete, sonot Jiute ar pura khati salak’ hec’at’pe
tahé&kana. Ape sdaote tahékan jokhec’ apeak’ bhalai lagit’ cet’ lekale colonet’kan tahékan ona mape
badaege. ”

Noage Probhuak Katha do...



Sarhao Aran Phil 2:15-16
Alleluia!

Ape do dhartire digdig ipilko lekape jhalkaoka,

ente jion reak sombatpe jahiretkana.

Alleluia!

BHAGE SOMBAT
Sonot Matiye olakat leka Bhage Sombat Mati 22:15-21

“Unre Pharusiko doko calaoena ar Jisu ac’ak’ kathate cekateko jhaliyea ona reak’ sopolhako
dhurauena. Onko do Herod sec’renko saote akoren celako uni thenko kolket’koa. Onko do
Jisuko metadea, “E Guru, alele badaea am dom sari hor kana. Ar Isorak’ hor rean saritegem
cet’ako kana. Am do okoe hd bam hetawako kana, ente horkoak’ métdaha do bam benget’ak’
kana. Ado mase laiyaleme, Moseyak’ an lekate Romren maharaj do cet’ khajna emae
ganok’gea se bana? Am do cet’em menkea?” Jisu do onkoak’ monsubai badaeket’ khane
metat’koa, “E phasiarako, cedak’pe bidauedin kana? Oka taka khajnape emet’kan ona
uduk’anpe.” Onko do mit’'tec’ Dinarko aguadea. Unre lJisui metat’koa, “Noa muthan ar noa
nutum do okoeyak’ kana? Adoko menkeda, “Romren maharajak’.” Jisui metat’koa, “Endekhan
okatak’ maharajak’ kan ona do maharajge emaepe, ar okatak’ Isorak’ kan ona do Isorge

emaepe.

Noage Probhuak Jisuak Bhage Sombat do...

Dhorom Galmarao
Kristre adi manotan dularia Go-Baba, boeha-miserako- jotoko Jisu maran

Tehen do bochor reak 29ak Athwar kana. Tehenak Bhage Sombatre bon nellet kana je
Pharisiko do Jisu jhaliye lagitko kurumutuyetkana. Unko do Jisuko metaekana, “Ado mase
laiyaleme, Moseyak’ an lekate Romren maharaj do cet’ khajna emae ganok’gea se bana? Am
do cet’em menkea?” Jodi Jisu héye ror khan Uni doye jhalika ar horko rora je Uni do Romren
maharaja saote menaea ar Uni Jodi men- ban, tobe hor doko bujhauka je Uni do Romren
maharaja birud kanae. Onate Jisu doe menetkana, “okatak’ maharajak’ kan ona do
maharajge emaepe, ar okatak’ Isorak’ kan ona do Isorge emaepe.”

Jisuak noa jobab hotete, abo sanamko lagit maran ar soros sikhauna menaka. Noa hotete
aboak dayi ar lek kamiko bon bujhauetkana. Gharonj lagit, somaj lagit, disom lagit, girja
lagit ar mit-etakko lagit lek ar dayi kami menak tabona.

Dela noa Bhage Sombat bon larcarma:

1. AMAK KAMIRE PATIAR TAHENME

Probhu Jisu doe menetkana, “Endekhan okatak’ maharajak’ kan ona do maharajge emaepe,
ar okatak’ Isorak’ kan ona do Isorge emaepe.” Aboak disomren bhage nagrik hoyok khatirte,



aboak lek kami do purau hoyokgea. Aboak lek kamiko purau do- bhage nagrik reak cinhako
kana. Abo sanam hor do, aboak disom reak an ar niyomko batau do jarurge tabona. Aboak
disom reak an leka menak, ona khajnako em do lek kami kan tabona. Aidarire menakko
horkoak katha anjom ar unkoak hukum batao do aboak lek kami kana. Metakme okako
aboak lek kami kan, ona purau do dayi kami kana.

Adhom okte abo sanamko do aboak aidaribon khoj kana menkhan aboak dayi kamibon
hirinetkana. Adhom okte, abo do aboak dayi kami babon purauetkana ar onate somaj do
ban lahakkan tabona.

Aboren Probhu Jisu do, aboak kamire patiar tahen lagit neotae emabon kana. Uni do aboak
dayi kami patiar salak purau lagit hohoe emabon kana. Dayi kami patiar salak puraute, abo
do aboak somaj lahanti lagitbon gorokkana.

2. OKA ISORAK KAN ONA DO ISORGE EMAEME

Jisu do maharaja thenge katha do bae mucatet kana. Jisu doe menetkana, “...okatak’ Isorak’
kan ona do Isorge emaepe.” Sikkire do maharajawak muthan ar ol tdhékana. Abo lagit kuli
reak katha do noage. Uniak muthan do okare ol menaka? Uniak nutum do okare ol menaka?
Ar noa reak jobab do kana- ABOAK ONTOR! Sirjau Puthi doe laiabon kana je Uni do abo
sanamko Acak muthan ar urgan lekaye sirjauakatbona. Aboak ontorre do, Uniak nutum ol
menaka, oka do tirejuge lagitge kana. Sikki reak ol ar muthan do metaoka menkhan Uniak
muthan do, aboak ontor khon bange metaouka.

Aboak jion reak, mimit gun, mimit dan, mimit okte, mimit jion, mimit dular ar mimit jo-
baha reak dan do eken Uniak dan kangea. Abo sanam do, eken taka-paisa emte do bange
bon kusi ocokkea menkhan Uni do eken aboak sora mone emae hotetegeye kusika. Abo
sanam do, eken thora koe-bintite do bange bon kusi ocokkea menkhan Uni do aboak sapha
ontorreye rajokkana. Aboak jionre Uni pahil jaega emae khan etak jinisko do actege
pantika. Isor do eken moca katha do bae khojokkana, Uni do aboak kami hdye nelletkana.
Uni cetanre eken patiau doho moto do dular do ban kana, menkhan ona dular do kami ar
bebhar hotete uduk jarura. Aboak jion do, Uniak maran dan kana ar abo do Uni thenge
ruarok hoyok tabona, onage aboak mucat aas do! Aboak rehet do Unire ar aboak mucat
do Unirege hoyoka.

3. TAKA DO ISOR DO ALOM BENAOEA

Tehenak Bhage Sombatre olakan sikki do- noa dharti reak lek kamikoye uduketkana;
menkhan noa hotete namokkan bidau babot ho sikhaunae emabon kana. Aboak mon-ontor
eken sikkire tahen khan, aboak ontor do eken dharti reak nasaokkan jinis cetanrege tahena.
Aboak mon-ontor eken sikkire tahen khan, abo do noa dharti reak jinisge- Isorak jaegabon
ematkana. taka do, jion lagit adige jarurgea menkhan ona do aboak jionren isor do ban
kanae. taka-paisa, dhon-sompod do- aboak jion lagit, aboak olok-parhao lagit, aboak
gharonj calao-benao lagit, ran-rehet lagit, gidrako asulko lagit- adige jarura; menkhan
taka-paisa do eken aboren guti leka tahenge bhagegea. Taka-paisa do aboak jionren malik
do ban dohoge bhagegea. Taka-paisa do- Isor then sorok lagit goro kan khan, mit-etakko
gorore bebharokkan khan, ona do adige bhagegea. Taka-paisa, aboak malik benao do joto
khon maran bhul kana. Taka-paisa, isor benao do- maran bhul kana, maran kai kana.

Adhomko hor do, taka-paisa karon gharonj ar monj sagaiko nostoyetkana. Adhomko do-
suluk, dular ar patiau hoko nostoyetkana. Probhu Jisu do, abo sanamko noa sikhaunae
emabon kana je abo do taka ar Isor mit sdote bange bon sewa dareyaka. Taka-paisate
monj parkom bon kirin dareyaka menkhan gitic do bange bon kirin darekea. Taka-paisate



monj orak-duar bon kirin dareka menkhan suluk gharonj do bange bon kirin darekea. Taka-
paisate monj hospital bon calao dareyaka menkhan boge do, bange bon kirin darekea.

4. AMAK PATIAU DO AMAK DINAM DIN REAK LEK KAMI KHON BEGARA

Aboren Probhu Jisu do noa sikhaunae emabon kana je aboak khajna em ar Isorak lek kami
purau do mit sdote purau do thikgea. Noakin talare bene baieri do bange hoyoka. Abo
sanam do bhage isai ar sdote bhage nagrik ho bon hoe dareyaka.

Adhom okte horko adi napaege Girja orakreko koe-bintiyetkana menkhan Girja orak khon
odokkate, ona leka jion bako kemaoetkana. Unko do mocate, Isor babotko roretkana
menkhan mit-etak horko saigak katha bon metakko kana. Abo do Girjabon calakkana
menkhan aboak bebhar do, ona leka ban hoyokkana- adhom oktere bari¢ bebharbon
uduketkana, bsri¢ katha bon roretkana, oka do ban thikkak.

Aboak patiau do aboak bhage kami, bhage hudis ar bhage bebhar hotete uduk jarura. Jodi
abo do Isor bon dularde khan, ona dular do mit-etakko dular hotete sodorokma. Jodi abo
do Isor bon dularde khan, ona dular do mit-etakko- daya-maya uduk hotete, goro-gopro
uduk hotete, ika-ipika hatin hotete ar man-manot hatin hotete jemon sodorokma. Aboak
pataiu reak jo do- aboak kami hotete sodorokma.

5. ISOR DO AMAK ONTOR EMAEME EKEN DAN MOTO DO BAN

Tehenak Bhage Sombat reak rehet sikhauna do sikki babot do ban kana, khajna em babot
ho ban kana menkhan aboak ontor, Isor em babot kana. Sikkire do maharajawak muthan
menaka ar ona do unige emae jarura menkhan Isor do abo then khon joto khon soros
dangeye khojokkana ar ona dan do kana- aboak ontor. Aboak botor oktere, Uni do aboak
patiau ar bhorsae khojokkana. Aboak digdha oktere, Uni do aboak patiaue khojokkana.
Uniak dan namlere, Uni do aboak sarhaoe khojokkana. Uni do aboak bidaure, aboak
patiartet khojokkana.

Abo sanamko do Girja lagit dan bon emokkana, bati bon jeretkana, or Athwar din reak
Girjabon seletdokkana, mit-etakko goro bon hatinako kana ar solhobon hatinetkana;
menkhan noako sanam do ontor khon odok jarura. Noako sanam do- bhage dhorom kamiko
kana menkhan noako sanam do sari dular khon bumbugokK jarura.

Aboren Isor do, Ac sdote okte katao lagit hohoe emabon kana. Uni sdote okte kataote,
aboak sagai do ketecjoka. Dela tobe, aboak badai, aboak laloc, aboak rangau, aboak badla
hatao reak mon-suba emanteakko, Isor thenge bon samanma.

MUCAT KATHA

Dela tobe, dularia go-baba, boeha-miserako, tehen Probhu Jisu do sadharon menkhan adi
daman ar soros sikhaunageye emabon kana. Uni doe menetkana,” ...okatak’ maharajak’ kan
ona do maharajage emaepe, ar okatak’ Isorak’ kan ona do Isorge emaepe.” Tehenak Bhage
Sombat do moré gottec sikhaunae emabon kana:

Somaj do amak sorostet emaeme ar lek kami do patiar salak puraume.
Amak jionre, Isor do pahil jaega emaeme.

Dharti reak taka-paisa ar dhoh-sompod do, amren Isor do alom benaokoa.
Amak patiau do amak kami ar bebhar hotete sodorme.

> Isor do eken amak dan do alo menkhan amak ontor eamaeme.

Sikkire do maharajawak muthan menaka menkhan aboak ontorre do tirejuge lagit, Isorak
muthan menaka. Ona iate, Isor do eken Athwar misa moto do ban, eken lutl reak katha
motote do ban, eken hor then udukgok moto lagit do ban menkhan aboak ontor hé Uni
bon emaema. Dela, Uni do aboak somoy, aboak dare, aboak gun, aboak gharonj ar aboak
jionbon emaema.

Nehor Koe

NAEKE / AYURIC: Kristre dularia Go-Baba, boeha-miserako, aboren Sisirjauic Serma Baba
do abo sanam Acak muthan ar urganre sirjau kate, aboak dayi ar lek kami purau lagit
neotae emabon kana. Unire aboak pura patiau ar aas-bhorsa doho kate, dela aboak gharonj
lagit, aboak atu-tola lagit, aboak girja lagit ar aboak disom lagit, Uni then bon koema. Dela
nidhan salak, Uni then bon nehorma. Dela aboak ror ruar do hoyokma:

E Probhu, aleak jion ar aleak lek kami do Am thenle jimayetkana.

E serma ar otren Sisirjauic Sirjon Baba, ale do aleren Girjaren Gukpic, Dhorom Papa Liyo
lagit’le nehorokkana, dayatamte, Amak bhor dante pereckaeme jemon Uni do sanam
boeha-miserako dharti reak sanam dayi kami lek salak puraute, serma sec calak reak
sikhauna do sanamko thene jahir. Noa lagit’ debon koema.

E Probhu, aleak jion ar aleak lek kami do Am thenle jimayetkana.

E serma ar otren Sisirjauic Sirjon Baba, ale do aleak dhorom subaren ayuic- aleren Bishop
Baba- ...... lagit’le nehorokkana, amak sahai unire jhalkaome jemon uni do dhorom subaren
sanam patiauanko rikir mone salak patiaure ketece dohoko ar Isorren sari goha hoyok
lagite uskurko. Noa lagit’ debon koema.

E Probhu, aleak jion ar aleak lek kami do Am thenle jimayetkana.

E serma ar otren Sisirjauic Sirjon Baba, ale do disomren sanam ayurko lagit'le koeyet’kana,
okoeko do disomko calao-benaoetkan, Amak daya-dular unko cetan re jhalkao ocueme
jemon unko do disom horko do larhai-jhogra bagi kate, bhina-bhini bagi kate, suluk reak
daharko sap ar sanamkoak lahanti hudis kate, an ar niyomko benao. Noa lagit’ debon
koema.

E Probhu, aleak jion ar aleak lek kami do Am thenle jimayetkana.

E serma ar otren Sisirjauic Sirjon Baba, ale do disomren sanam horko lagitle nehorokkana,
okoeko do sari monte, Isorko nam baraedekan, sanamko cetanre Amak sahai de jarieme



jemon unko do dinam din reak nijak lek ar dayi kami napaeteko puraute, Isorko name ar
Uni cetanre sari patiau bartiktako. Noa lagit’ debon koema.

E Probhu, aleak jion ar aleak lek kami do Am thenle jimayetkana.

E serma ar otren Sisirjauic Sirjon Baba, ale do sanam rengec-nacar, tuar-amar, nijorko
lagitle nehorokkana, dayatamte bengetakome jemon Kisar horkoak gorote ar dani horkoak
gorote, bhage jion kemao reak sadhonko nam ar ona hotete do, Isorak daya-mayako atkar.
Noa lagit’ debon koema.

E Probhu, aleak jion ar aleak lek kami do Am thenle jimayetkana.

E serma ar otren Sisirjauic Sirjon Baba, ale raputakan gharonj lagitle koeyetkana, Amak
sahai unko sanamko cetanre de jhalkaome jemon mimit gharonj do- Isor botorae ar Isorre
tehadokkan gharonj benao rakapbokma. Noa lagit’ debon koema.

E Probhu, aleak jion ar aleak lek kami do Am thenle jimayetkana.

E serma ar otren Sisirjauic Sirjon Baba, ale do sanam isai boeha-miserako lagitle
nehorokkana, Amak dular reak umulre sanam isai boeha-miserakole jimayetkoa, bhor dan
emakome jemon unko sanam Isor jionre pahil jaegako emae ar dhon-sompod do, bhage
lagitko bebhar. Noa lagit’ debon koema.

E Probhu, aleak jion ar aleak lek kami do Am thenle jimayetkana.

E serma ar otren Sisirjauic Sirjon Baba, ale do sanam juan kora-kuriko lagitle nehorokkana,
asokaete unko sanamko lagitge, okoe do nijak lek ar dayi kami purau lagit saprao banukko
ar okoe do dayi purau lagit mon-suba ho banuk tako, unko sanamko Amak bhor dan
emakome jemon unko do niajk dayi kami lek-lekateko purau ar somaj laha idik reak kamite
tiko hatin. Noa lagit’ debon koema.

E Probhu, aleak jion ar aleak lek kami do Am thenle jimayetkana.

E serma ar otren Sisirjauic Sirjon Baba, ale do noa mission dinda ar atu-tola reak girja
lagitle arojetkana, Amak bhor dan de jhalkaome jemon joto patiauan boeha-miserako do-
somajteak dayi kami purau s3o-sdote, Isor lagit ontor emae reak jaoge hudit janamako.
Isor do jion malik ar ontorre rajok reak aidariko emae. Noa lagit’ debon koema.

E Probhu, aleak jion ar aleak lek kami do Am thenle jimayetkana.

NAEKE / AYURICf: E dularia serma Babatale, Am do sanam sahairen jharna kanam. Ale
sanamko Amak muthan ar urgan leka sirjau lagit, Amle sarhaoetmea. Am do ale sanamko
patiar tahen lagit hohom emawakatlea. Tehen oka koe-arojko, Am thenle jimawakat, onako



do anjom ar purau taleme bare. Amak sahai dan emaleme jemon ale do patiar salak dayi
ar lek kamiko dole purau ar jaoge dular, goro-gopro, ar dani horle hoyok. Bhor dan
emaleme jemon ale Amak marsal jaogele jhalkao. Ini aleren Probhu Krist hotete. Amen.

